
tutam præstare poterunt adversum insidias patruorum, quibus præsto est et pecu-
nia Hispanica et populorum studia, mirabor. Cætera belli mediocria: clades Gal-
lorum non levis ad Theodonis villam pensatur captis Hesdino ad Belgicum, Salsa
ad Hispanicum finem, depulsoque Piccolominæo33 ab obsidione Mausoni. navi-
gatio autem nuper infelix ad Corunnam, altera satis felice qua, facto ad Laredam
Gallæciae exscensu galeonum Hispanicarum una incensa captaque altera, ac par-
tim e navibus, partim ex castello irrupto machinæ centum factæ Gallorum pote-
statis. Batavis suum mare adversum per vim tempestatum prædonumque longin-
qua maria fructuosa commerciis jam in Iaponem Sinasque penetrantibus. Barlæus
celebrato regiæ matris in Amstelodami urbem introitu34 simul ejus urbis vires at-
que opulentiam nobis explicavit. nunc mors ducum summi Vinariensis35 tristem
magnamque materiam præbet poëtis, oratoribus, historicis, Germanis, Gallis, Ba-
tavis. de Brisaco quid dicam?

Cujus vulturis hoc erit cadaver?36

Captant exercitum locaque illa hinc imperator, inde Gallus. tum vero et Anglia
pro Palatino37. habent quod dicant et nostri Sueones. Meministi historiæ apud
Plutarchum de Virgine amantium in diversa trahentium manibus discerpta38.
Vale, vir eximie.
Lutetiæ, Cal. Sept. M DC XXXIX.

Ad virum clarissimæ eruditionis Martinum Opitium
Hugonis Grotii gratiarum actio.a1

Quod mihi misisti doctissime munus Opitib

Ingratus, gratum ni foret, ipse forem!c

Multum ego, sedd multòe tibi plus Germania debet,
Aonias quæ jam te dure potat aquas.

Quantum Moenidæf facundo Græcia debet,

